
GOUVÈNÈ CUOMO ANONSE NOUVO MEZI POU KONBAT EKSPLWATASYON 

TRAVAYÈ NAN TOUT ETA 
 

Gouvènè a anonse finansman, inite vanjans ak medyasyon, ak sitwèb pou sipòte 
gwoup travay pou konbat eksplwatasyon travayè 

 
Gwoup travay la prale delavan avèk 30 envestigasyon nan plizyè endistri nan eta 

 
 
Gouvènè Andrew M. Cuomo jodia te anonse yon kantite nouvo mezi pou sipòte misyon 
gwoup travay la pou konbat eksplwatasyon travayè. Premyèman, Gwoup travay la ap 
jwenn yon sipò $700,000 pou kowòdone sansibilizasyon ak edikasyon avèk travayè ak 
anplwayè yo, ansanm avèk envestigasyon, pouswit ak koleksyon done ak efò 
konfòmite. Anplis, Gouvènè a te kreye yon Inite Anti Vanjans ak yon Inite Medyasyon 
nan Depatman Travay Eta pou elimine vanjans kont travayè yo ki afime dwa yo, ak pou 
akselere dispozisyon rapid ka yo envestigasyon gwoup travay la jenere. Gouvènè a te 
lanse tou yon nouvo sitwèb (www.ny.gov/EndWorkerExploitation) pou bay travayè, 
anplwayè ak piblik jeneral la enfòmasyon sou Gwoup Travay la ak kijan pou ale delavan 
epi ede konbat eksplwatasyon travayè.  
 
“Administrasyon nou an ap pran etap agresif pou pwoteje travayè yo epi konbat 
eksplwatasyon, e jodia nap kontinye pwogrè nou an nan lit sa,” te deklare Gouvènè 
Cuomo. “Mwen vle tout anplwayè yo nan eta tande mesaj sa fò ak klè; nou pap tolere 
eksplwatasyon travayè, pwen final.” 
 
Anons sa yo kowenside avèk premye reyinyon piblik komite konsiltatif Gwoup Travay la, 
ki te fèt jodia nan Vil New York. Jiska prezan, Gwoup Travay la te ouvè 30 ajans 
konjwen aplikasyon lalwa nan eta. 30 anplwayè yo ki nan mitan envestigasyon an te 
jwenn akizasyon dèske yo te vyole lwa travay osijè timoun, vòlè salè, poubwa ak peman 
siplemantè, vanjans kont anplwaye yo ki pote plent sou salè ak vyolasyon nan plas 
travay la, neglije pou bay bon jan kalite asirans konpansasyon travayè oswa kontribye 
nan Fon Asirans Chomaj. Endistri yo gen ladan restoran ak episri, sipèmache ak 
konpayi netwayaj, amenajman peyizaj ak lave machin. Envestigasyon yo ap rejwenn 
nan chak ajans gwoup travay ki gen jiridiksyon sou endistri sa yo.  
 
Nan kad reyinyon komite konsiltasyon jodia, yo te prezante videyo temwayaj ki te gen 

ladan eksperyans travayè yo ki te sibi eksplwatasyon nan diferan endistri nan eta. 
Endistri sa yo kounye a sijè a envestigasyon gwoup travay la. Ou ka wè temwayaj yo la.  
 
Inite Anti-Vanjans ki te anonse pa Gouvènè a jodia ap travay avèk tout ajans Gwoup 
Travay yo pou konbat eksplwatasyon ak move-klasman travayè lè yo angaje 
imedyatman yon anplwayè kap fè fas a akizasyon vanjans. Inite avoka ak envestigatè 
yo ap enfòme travayè ki afekte yo osijè konsekans finansye ak legal grav pou angaje 
nan vanjans kont yon travayè nan fason pou imedyatman ranvèse aksyon vanjans lan 
epi jwenn solisyon nan tan reyèl. Gwoup defans travayè ak anplwayè yo ap gen aksè a 
inite sa lè yo kontakte Liy telefòn dirèk Task Force la nan 1-888-469-7365.  
 
Inite Medyasyon ap elaji sou sistèm konferans konfòmite Depatman Travay pou bay 
opòtinite pou travayè ak anplwaye yo pou atenn rezolisyon rapid sou vyolasyon nan 
plas travay la pandan ke yon envestigasyon annatant, men anvan yo emèt yon òdonans 
pou konfòmite. De nouvo inite yo ap sèvi pou bay travayè yo konfidans pou yo ka kanpe 
epi pote plent sou vòl salè ak lòt vyolasyon epi akselere rezolisyon envestigasyon yo 
pandan egalman lap ede anplwayè yo ekonomize plizyè milye dola nan posib amann. 
 
Gwoup travay la se premye efò ranfòsman nan tout eta nan kalite sa ki sible plizyè 
endistri nan tout eta kote travayè yo souvan viktim de vòl salè epi sijè a kondisyon 
travay ki pa ansekirite, men ki pa pale akoz krent vanjans. Endistri sa yo gen ladan: 

• Restoran 
• Episri-Makèt 
• Lave machin 
• Detayan 
• Amenajman Peyizaj 
• Salon maniki 
• Konstriksyon 
• Agrikilti 
• Antretyen 
• Swen Sante nan Kay 
• Lesiv 
• Gadyen ak Sèvis Netwayaj 
• Chofè kamyon fatra 

 
Travayè nan endistri sa yo souvan viktim de vòl salè e yo souvan sijè a kondisyon 
travay ki pa ansekirite oswa sanitè, orè travay ki pa estab oswa ki pa pwograme, ak 
dediksyon ilegal pou founiti, fòmasyon oswa inifòm. Yo te ka trafike kèk ladan yo. Abi 
travayè souvan rive nan sa ki-rele “ekonomi anbatè,” kote yo pa anrejistre peman 
anplwaye yo nan liv, oswa pa ditou, e yo pa gen pwoteksyon asirans chomaj oswa 
konpansasyon travayè, sibi menas danje e yo gen laperèz pou chèche èd nan men 
ajans gouvènman yo nan krent pou yo pa pèdi travay yo oswa sibi lòt aksyon vanjans 
nan men anplwayè yo. Pou laplipa, travayè sa yo se imigran.  
 
Gwoup Travayè Eksplwate Gouvènè a gen ladan plis pase 10 ajans eta, enkli 
Depatman Deta, Travay, Agrikilti ak Mache ak Taks ak Finans, ansanm avèk Biwo 

Sèvis Fanmi ak Timoun, Divizyon Sèvis Jistis Kriminèl, Lapolis Eta ak Biwo Sèvis ki 
baze sou kwayans. Ajans yo ki nan gwoup travay la angaje nan pwosedi pou pataje 
done regilye pou idantifye anplwayè yo ki gen vyolasyon ki pi grav. Pami envestigatè yo 
gen ajan ki pale plizyè lang ki pale Bengali, Mandarin, Ris, Panyòl, Hindi, Kreyòl 
Ayisyen ak Koreyen. Envestigatè yo ap gen aksè nan domèn pou sèvis tradiksyon 
andirèk nan lang adisyonèl yo. 
 
Komite Konsiltatif Gwoup Travay la, gen ladan lidè travay, biznis ak dwa sivil, ap bay 
Gouvènè Cuomo rekòmandasyon règleman lejislativ ak administratif. Komite a te gen 
premye reyinyon l nan mwa out e lap bay premye seri rekòmandasyon yo nan mwa 
desanm, pou konsiderasyon pandan sesyon lejislativ 2016 la. 
 
Manm ki fè pati nan komite konsiltatif la se sa ki annaprè yo: 

• Stuart Appelbaum, RWDSU 
• Esta Bigler, Cornell University ILR School 
• Steve Choi, New York Immigration Coalition 
• Anne Erickson, Empire Justice Center 
• Héctor Figueroa, 32BJ SEIU 
• George Gresham, 1199 SEIU 
• Gary La Barbera, Trades 
• Dean Norton, Farm Bureau 
• Peter Ward, HTC 
• Lewis O. Papenfuse, Sant Jistis Travayè /Worker Justice Center 
• Donna Lieberman, New York Civil Liberties Union 
• Ted Potrikus, Retail Council of New York 
• Javier Valdes ak Deborah Axt, Make the Road New York 
• Danny Wegman, Wegmans 
• Kathryn Wylde, Patenarya pou Vil New York  

